
	1. 
	Վարչապետի աշխատակազմի ֆինանսատնտեսագիտական վարչություն
	«Վիճակախաղի կազմակերպման գործունեությունից ստացվող եկամուտների հաշվառումը ու դրա նկատմամբ հսկողությունն իրականացվում է վիճակախաղի կազմակերպչի կողմից վիճակախաղի տոմսի վրա հսկիչ նշանների փակցման և հարկային մարմնի էլեկտրոնային համակարգում էլեկտրոնային եղանակով կատարված գրանցումների միջոցով»: 
Այստեղ, թերևս, բովանդակակային առումով ըստ էության է միայն եկամուտների նկատմամբ հսկողությունն իրականացումը և ոչ՝ «եկամուտների հաշվառումը»:
	Ընդունվել է ի գիտություն
	Որոշման նախագծի հավելվածով սահմանվող կարգի 18-րդ կետի համաձայն՝ վիճակախաղի կազմակերպիչը մինչև հսկիչ նշաններով փակցված վիճակախաղի տոմսերի օտարումը, հարկային մարմնի էլեկտրոնային համակարգում էլեկտրոնային եղանակով կատարում է գրանցումներ, իսկ անհրաժեշտության դեպքում՝ էլեկտրոնային եղանակով կատարում է ճշգրտումներ այդ գրանցումներում: Էլեկտրոնային եղանակով կատարված գրանցումները վերաբերում են վիճակախաղի տոմսի անվանմանը, սերիային և համարին, արժեքին, վիճակախաղի խաղարկության հերթական համարին և վիճակախաղի տոմսին համապատասխան վերագրված հսկիչ նշանի սերիային ու համարին: Այսինքն, Էլեկտրոնային եղանակով կատարված գրանցումները տեղեկություն են տալիս նաև յուրաքանչյուր տոմսի արժեքի վերաբերյալ: Վերջինս հնարավորություն է տալիս բովանդակային առումով հաշվառել վիճակախաղի տոմսերի իրացումից ստացվող եկամուտները՝ ելնելով տոմսերի քանակի և յուրաքանչյուր տոմսի արժեքի վերաբերյալ էլեկտրոնային համակարգում առկա տվյալներից:


	2. 
	
	Որոշման նախագծի 2-րդ կետով  սահմանվում է. 
«Սույն որոշումն ուժի մեջ մտնելուց հետո 15-օրյա ժամկետում հարկային մարմնի ղեկավարի հրամանով հաստատվում է հսկիչ նշանի նմուշը (էսքիզը), չափը, ձևը, գույնը և տեխնիկական պահանջները և այն հաստատելուց հետո 90 օրվա ընթացքում ապահովում է հսկիչ նշանների տպագրությունը և էլեկտրոնային գրանցումների կատարման համակարգի գործարկումը»:
Սակայն, որոշման նախագծից և որոշման հիմնավորումից պարզ չէ, թե.
	Ընդունվել է ի գիտություն
	      









	3. 
	
	
1) հսկիչ նշանները ինչ միջոցների հաշվին պետք է տպագրվեն, 
	
	
Հսկիչ նշանների ձեռք բերման համար ՊԵԿ-ի 2020թ. բյուջետային ծախսերի նախահաշվում ֆինանսական միջոցներ նախատեսված չեն, հետևաբար՝ անհրաժեշտ կլինի այդ մասով կատարել 2020թ. բյուջետային ծախսերի նախահաշվում բյուջետային ծախսերի տնտեսագիտական դասակարգման հոդվածների միջհոդվածային վերաբաշխումներ:

	4. 
	
	2) հսկիչ նշանները ինչ քանակով պետք է տպագրվեն և արդյոք ըստ «Գնումների մասին» ՀՀ օրենքի,
	
	Վիճակախաղերի տոմսերի հսկիչ նշանների տպագրության աշխատանքների ձեռքբերման նպատակով, ՀՀ պետական եկամուտների կոմիտեի կողմից «Գնումների մասին» ՀՀ օրենքի 22-րդ հոդվածի 1-ին կետի  և  «Գնումների մասին» ՀՀ օրենքի 15-րդ հոդվածի 6-րդ կետի համաձայն՝ գնումների էլեկտրոնային (ARMEPS) համակարգի միջոցով գնանշման հարցման ընթացակարգով կազմակերպվել է ՊԵԿ-ԳՀԱՇՁԲ-20/1  ծածկագրով գնման գործընթաց, որի  արդյունքում «Էյ Էմ Փի Ջի Գրուպ» ՍՊԸ-ի հետ 30.01.2020թ. կնքվել է ՊԵԿ-ԳՀԱՇՁԲ-20/1 ծածկագրով 11.340.000 (տասնմեկ միլիոն երեք հարյուր քառասուն հազար) ՀՀ դրամի գնման պայմանագիր՝ ընդհանուր 3.000.000 հատ վիճակախաղերի տոմսերի հսկիչ նշանների տպագրության համար:


	5. 
	
	3) նախնական հաշվարկով որքան կկազմի մեկ հսկիչ նշանի ինքնարժեքը կամ գնման արժեքը,
	
	Մեկ հսկիչ նշանի գինը կազմում է 3.78 ՀՀ դրամ:


	6. 
	
	4) հսկիչ նշանները վճարովի, թե անվճար պետք է տրամադրվեն վիճակախաղի կազմակերպչներին,
	 
	Նախագծում կատարվել է համապատասխան լրացում, որի համաձայն՝ հսկիչ նշանները տրամադրվում են անվճար:  

	7. 
	
	5) եթե հսկիչ նշանները պետք է տպագրվեն ՀՀ պետական բյուջեի հաշվին, ապա ՀՀ պետական բյուջեից նախնական հաշվարկներով տարեկան որքան ֆինանսական միջոցներ պետք է հատկացվեն հսկիչ նշանների տպագրության համար և այդ ֆինանսական միջոցները 2020թ. պետական բյուջեով նախատեսված են, թե ոչ, 
	
	Տարեկան կտրվածքով հսկիչ նշանների անհրաժեշտ քանակի տպագրության համար նախնական հաշվարկով ՀՀ պետական բյուջեից կպահանջվի 11.340.000 ՀՀ դրամ:
Վիճակախաղերի տոմսերի հսկիչ նշանների տպագրության համար 2020թ. պետական բյուջեով ֆինանսական միջոցներ  նախատեսված  չեն:

	8. 
	
	6) հսկիչ նշանները կիրառության մեջ դնելու արդյունքում արդյոք ակնկալվում է ստվերի կրճատում և վիճակախաղի կազմակերպման գործունեությունից լրացուցիչ եկամուտների մուտքագրում ՀՀ պետական բյուջե, եթե այո, ապա նախնական հաշվարկներով որքան,
7) արդյոք  պետական բյուջեից այդ նպատակի համար ծախսվող միջոցները կփոխհատուցվեն հսկիչ նշանների ներդրման արդյունքում ստվերի կրճատման ու վիճակախաղի կազմակերպման գործունեությունից ակնկալվող լրացուցիչ եկամուտների հաշվին: 
	
	Եզրակացության 6-րդ և 7-րդ կետերում նշված հարցերի հետ կապված՝ հայտնում ենք, որ վիճակախաղերի կազմակերպման ոլորտում ստվերը գնահատելու նպատակադրում է հետապնդում նաև նախագծով ներկայացված համակարգի ներդրումը, որի արդյունքում և հնարավոր կլինի գնահատել հնարավոր ստվերի ծավալները: Այդ իսկ առումով, ներկայումս, ստվերի կրճատման ծավալների, ինչպես նաև դրա արդյունքում պետական բյուջե լրացուցիչ մուտքերի հաշվարկների վերաբերյալ տեղեկատվություն հնարավոր չէ ներկայացնել: 




